
5.1. INTRODUCCION

O Concello mais novo de Galicia, a penas catro anos de vida, atreveuse a desa-
fiar 4 inercia e propuxose unha forma sinxela e 4 vez avanzada de enfocar a xestion
dos residuos. Elaborou un Plan e presentouno 4 convocatoria Life 97-98, sendo o
primeiro Proxecto Life con relacion ao lixo subvencionado pola UE en Galicia.
Unha inversion duns cen millons, dos que o Programa Life aporta uns 50.

5.2. O PLAN DE XESTION DE RSU DA ILLA DE AROUSA
De maneira moi resumida, o Proxecto Life da Illa ten as seguintes partes:

1. Estudio e diagndstico da situacion actual

2. Actuacions de motivacion como instrumento para a incorporacion ao proxec-
to dos diferentes axentes sociais. Estas actuacions son estrictamente necesarias para
o desenvolvemento do proxecto. Abrangue:

- Poboacion escolar
- Poboacion en xeral (bando, enquisa, folletos, carteis, etc.)

- Sectores econdomicos especificos: hostaleria e distribucion de alimentos (enva-
ses retornabeis), construccion (reutilizacion de residuos)

- Fomento do uso de materiais reciclados

- Formacion de mestres composteiros para informar 4 poboacion de como reali-
zar a compostaxe da materia organica

3. Autocompostaxe e recollidas selectivas:

- Desefio de circuitos

- Medios materiais

- Comercializacion

- Experimentacion coa fraccion organica:

- Composteiros individuais (contrastar existentes no mercado e determinar
melloras)

- Aplicacion directa da fraccion organica seleccionada e non compostada, en cul-
tivos forestais

4. Parque de reciclaxe e acopio

5. Implantacién de composteiros nunhas 1000 vivendas seleccionadas pola sta
posibilidade de uso

6. Aplicacion de materia organica sen compostar sobre superficies forestais

7. Valoracion dos resultados obtidos e posterior divulgacion dos mesmos.

Preténdese lograr, en base a participacion cidadd e & motivacion social, un mode-
lo de xestion no que, ademais das recollidas selectivas das fraccions inertes, cada
productor autocompostaria a fraccion organica xerada a través de composteiros
individuais, previa mestura con triturado vexetal. As actuacions de motivacion
social son un instrumento imprescindibel para acadar a incorporacion activa dos
cidadans ao proxecto, isto ¢, que autoxestionen a materia organica que producen.
Para as vivendas onde a inexistencia de parcela anexa imposibilite o uso do com-
posteiro, a materia organica recollida selectivamente destinariase ao seu uso direc-
to en cultivos forestais.

Ademais, preténdese articular medidas fiscais e economicas a través de ordenan-
zas municipais, que sirvan para a prevencion e reciclado de residuos (envases e
embalaxes, residuos de construccidon). Esta actuacion é parte dun proxecto mas
amplo e global: a ordenacion integral do territorio insular.

Figura 5.1. Divulgacién do modelo de recollida selectiva na Illa de Arousa

Os composteiros son recipientes de grande capacidade (300, 700 1) que facilitan
a obtencion de compost. O seu desefo permite unha ventilacion forzada que opti-
miza o proceso e evita os malos cheiros. Preséntanse como un complemento de xar-
din, funcional e discreto.

Estanse a utilizar actualmente tres tipos de composteiros € un vermicomposteiro.
A figura 5.2 mostra algunhas fotografias dos mesmos.

(@) (b)

©) (d)

(e) ®

Figura 5.2. Composteiros utilizados na Illa de Arousa (a, b, ¢, d, ) e area de recollida con
tres contedores (f).

5.3. DESENVOLVEMENTO DO PLAN

O comezo do Plan tivo lugar no ano 1998. En maio dese ano comezouse a auto-
compostaxe, estando implantada actualmente en 28 fogares.

O volume medio dos composteiros ¢ de 360 1 (prezo de 13.000 — 15.000
ptas/ude), sendo volume dabondo para unha familia de seis membros. Os usuarios
depositan a totalidade de restos organicos que xeran nos seus domicilios, mestura-
do con 1/3 de triturado vexetal que o propio Concello proporciona a aqueles que
non dispofian del.

O manexo dos composteiros limitase a airear unha ou duas veces por semana o
material depositado nos composteiros, simplemente remexendo, e a regar na época
estival.

O compost producido por familia ao ano resulta en torno a 340 kg. A produccion
total de compost chegaria s6 para a fertilizacion do 15% das terras de cultivos
actuais, cunha dose de estercado normal para a zona de 10 tn/ha.

A implantacion total de composteiros (1000 unidades) rematarase a finais do ano
1999. No mes de Setembro desenvolveuse unha experiencia piloto de recollida
selectiva de materia organica con bolsas de "plastico" biodegradabel feitas de pro-
teinas vexetais, que foron depositadas en contedores especificos (marréns) para pro-
ceder a fertilizacion de cultivos forestais. Estase facendo un seguimento da evolu-
cion da materia organica, do desenvolvemento dos cultivos forestais, ¢ mesmo de
acuiferos proximos, coa fin de comprobar como, efectivamente, os restos de comi-
da, restos vexetais, etc., tefien un efecto positivo semellante ao de calquera esterco.
Participa no seguimento da experiencia a Universidade de Vigo, debéndose obter,
ao remate da experiencia, doses de aboado, frecuencia, etc.

A experiencia, que se levou a cabo durante duas semanas, € na que participaron
500 persoas, supuxo a aplicacion de 1.800 kg de materia organica nunha superficie
forestal de 3.000 m’.

Figura 5.3. Contedor de recollida da fraccion organica en nicleos de vivendas sen terra
(esquerda) e aplicacion da materia organica en terreos forestais (dereita).

Aproximadamente nun 10 % da poboacion non ¢ aplicabel a implantacion de
composteiros por inexistencia de terreos anexos a vivenda, e ¢ precisamente para
estes casos para os que se establece o depodsito en contedor especifico de cor
marron.

A tenor do desenvolvemento do Plan de Xestion, os resultados esperados son os
seguintes:

- Reduccion do 30% de envases e embalaxes xerados na Illa, e reciclaxe do 40%

- Reutilizacion dun 25% dos residuos de construccion xerados

- Reciclaxe do 80% de materia organica mediante composteiros, e do 10% apli-
cada a cultivos forestais

- Reciclaxe do 90% dos residuos vexetais xerados.

5.4. APLICABILIDADE NOUTROS LUGARES

En funcion dos datos relativos 6s municipios galegos, superficies das explota-
cions agrarias censadas, asi como das caracteristicas da poboacién e dispersion do
habitat, similares as da Illa, seria reproducibel o modelo, total ou parcialmente, en
230 pequenos municipios galegos, o que significa un 30% da poboacion galega na
que potencialmente seria aplicabel o proxecto. Debe resaltarse, ademais, que entre
esta poboacion xa existe a tradicion agricola da compostaxe.

Das diferentes fases das que se compon a xestion de residuos: prerrecollida, reco-
llida, transporte e tratamento, nun habitat moi disperso como o de Galicia as fases
previas ao tratamento poden supoiier ata un 70 % dos custos totais, polo cal, de ser
capaces de que cada productor deposite separadamente os diferentes compoiientes
inertes (vidro, metal, papel, etc.) e autocomposte a materia organica (a metade da
bolsa de lixo), isto supora, ademais de beneficios medioambientais relevantes, un
aforro econémico moi importante.

O Plan de Residuos poderiase complementar cos plans de xestion da Comunida-
de Autdénoma, derivandose cara 0s sistemas de transferencia e eliminacion unica-
mente os refugallos non reciclabeis.

Do mesmo xeito, noutras zonas xeograficas da Peninsula Ibérica ou outras
rexions mediterraneas, seria reproducibel e aplicabel o proxecto.

